2.a DIMANĈO DE ADVENTO
La filoj de la Regno
(Homilio de mons. Giovanni Balconi, 19/11/2016)
Kun granda soleno komenciĝas la evangelia paĝo.
En la dek-kvina jaro de la regado de Tiberio Cezaro, 
kiam Pontio Pilato estis provincestro de Judeo, 
kaj Herodo tetrarko de Galileo,
venis la vorto de Dio al Johano, filo de Zaĥario, en la dezerto.
Ĉi tio por diri al ni: la vorto da Dio venis sur Johano.
La vorto de Dio estas lokalizebla.
Sur kiun, ĝi venas?
Kiam?
en kiu cirkonstanco?
Pri ĉi tio parolas la libroj profetaj.
Ekzemple Jesaja:
En la jaro de la morto de reĝo Uzija
mi vidis la Sinjoron.
Estas datoj,
estas realaj situacioj.
Ni memoras multajn datojn;
ĉu ni ne havu precizan daton pri la vorto de Dio?
Kiam unufoje ni aŭdis la vorton de Dio?
Kiamaniere ĝi venis al ni?
Ĉu ĝi ne transformis nin?
Kiam iĝis adolesko, la onklo donacis al Freud Biblion kun dediĉo:
ĉi tiu libro akompanu vin ĉiam.
La germana armeo,
skribas Böhl,
invadis Pollandon.
Li eniris en unu lernejon,
trovis la krucifikson alkroĉita sur la muro.
Ili dekroĉis ĝin,
terenĵetis ĝin,

Jesuo estis kontraŭ-ariano,
piedfrapis ĝin pro malestimo.
Tamen...
Sur la muro restis la signo de la kruco.
Tiu signo estis ne-forviŝebla.
Johano estas ankoraŭ homo de la malnova testamento;
li predikas la konvertiĝon
laŭ la logiko de la kondamno.
“Vipuridoj! kiu vin avertis forkuri de la venonta kolero?
la hakilo kuŝas ĉe la radiko de la arboj”.
Tamen ankaŭ li atendis novan tempon.
“Venas iu, kiu estas pli potenca ol mi. 
Li baptos per akvo kaj fajro de Spirito”.
Ĉu en nia animo brulas la fajro de Jesuo?
Ĉu ĝi estas fajreto aŭ arda fornego?
Mi venis por porti fajron kaj arde deziras, ke ĝi ardu!
Jesuo volas incendii la mondon,
kaj nia fido estas incendio,
kiun malfacile povas estingi.
Hebrea viro perdis la memoron.
Li plu ne memoris la preĝojn.
Ĉiumatene li staris antaŭ la Sinjoro.
Li diris plurfoje la alfabeton kaj finis dirante: 
Sinjoro kunigu vin la literojn de la alfabeto laŭ via volo,
eltiru el ĝi la preĝojn, kiujn vi deziras.
Pretigu,
rektigu,
plenigu abismojn!
Kial?
Ĉiu vidas la saviĝon de la Sinjoro.
Tamen, ĉu ni serĉas la saviĝon de Dio?
Kia saviĝo?
Kiamaniere ni serĉas ĝin?

